Somey Tibebe A s 0
Ki Fenk Fét HealthySteps*

SWEN PEDYATRI o SIPO e GID POU PARAN
Yon pwogram ZERO TO THREE

SIJESYON POU SOMEY SAN DANJE

Akademi Ameriken pou Pedyatri (American Academy of Pediatrics, AAP) gen
direktiv pou pratik someéy an sekirite. Yo rekdmande pou tibebe ki poko gen

6 mwa (e de preferans jiska 1 lane) domi nan menm chanm ak paran yo, nan
pwop kabann yo. Konséy sa a fé pati yon efo pou redwi sendwom lanmo sibit
tibebe (sudden infant death syndrome, SIDS). Rechéch yo montre ke pataje
yon chanm ak paran yo, men pa yon kabann, ka diminye SIDS jiska 507%.

Lot sijesyon AAP pou diminye risk SIDS:
e Mete ti bebe yo domi sou do yo.

e FEvite sigarét, alkol, ak dwdg pandan gwoses ak
apre tibebe a fét.

e Pa mete zorye, dra, oswa atik pou pozisydonman
pandan somey nan béso a. Menm bagay la tou
pou kousen ak bet boure.

e Sévi ak kabann ki gen zip pou tibebe olye de dra.

e Bay tete.

e Sévi ak yon sison.
e Swiv oré vaksen an.

AAP rekdmande pou tibebe yo domi toupre (men se pa nan) kabann paran yo, nan yon béso,
yon moyiz, oswa yon beso potatif, oswa yon pak pou jwe, ki satisfé nom sekirite Komisyon
pou Sekirite Pwodui Konsomasyon (Consumer Product Safety Commission) yo. AAP rekonet
ke manman souvan bay tibebe yo tete nan kabann nan epi domi pran yo aksidantélman. Sa vle
di ke anpil paran ak tibebe yo detanzantan domi ansanm rive yon pwen. Nan kontéks sa a,
men kék konséy pou pataj kabann san danje:

e Sévi ak yon matla ki féem epi plat.

e Ranje ti bebe a pou li pa ka tonbe soti sou kabann lan oswa glise ant yon matla ak miray
la oswa tét kabann nan.

e Pa sévi ak dra ak zorye toupre tibebe a.

e Kenbe chanm nan fre.

Evite domi ak tibebe a nan kabann nan si nenpot moun nan kabann nan two gwo,
ronfle, oswa yon moun ki domi di. Tibebe yo pa ta dwe janm pataje yon kabann ak adilt
ki te konsome nenpot ki alkol, sibstans ki ka chanje lespri, oswa nakotik. Tibebe yo pa

ta dwe nan kabann ak granmoun ki sévi ak medikaman oswa sibstans ki fe yo fatige.
Menm medikaman san preskripsyon kapab yon pwoblem. Granmoun yo ka toufe tibebe
YO san yo pa rann yo kont.

KOUMAN MWEN KA EDE TIBEBE MWEN AN POZE NAN ASWE?
Nan fen jounen an tout moun pare pou rilaks. Se yon bon moman pou woutin. Woutin aswe
ou kreye pou tibebe w la ap bay yon sans konfo ak sekirite pandan y ap grandi.

Ou ka di tibebe w la fatige si li sanble li chimerik. Pafwa je yo mouye oswa yo baye. Yon (ot
siy se si po yo wouj oswa tache. Gen kek ti bebe ki fwote je yo oswa figi yo ak pwen yo & yo
fatige. LOt yo pa pral fé kontak zye oswa souri.

FASON POU EDE Tl BEBE YO RILAX:
e Yon ritm pi dousman nan aktivite yo.

e Kares, akolad, ak bo.

e Yon istwa oswa yon liv pataje.

e Ekleraj ba oswa yon limye lannwit.

e Pale ak chante dousman.

e Etenn ekran yo.

e Jwe mizik kalme nan yon volim ki ba.
e Bése yo.

e Bay yo yon beny (gade atik Le Beny (Bath Time)).

Woutin yo agreyab ak kalm pou ou menm ak tibebe w la. Yo ede pitit ou a aprann lod
aktivite yo epi prepare pou sa ki pral rive apre. Ou ka chanje woutin yo pandan pitit ou a ap
grandi ak devlope, oswa & bezwen ou yo chanje.

ESKANE POU PLIS
ENFOMASYON

